
作者：鍾惺　明

本作品收錄於《鍾惺集》

孔文舉本名士，體氣高妙，如琪花瑤草，雖不結實，自是風塵外物。而好談經濟，喜功

名，竟無所成，祇是一疏耳。「疏」之一字，是名士本色，而經世人殊用不著。然又恥

不能經世，勉作經濟事，尤是名士大病。未可以文舉高妙，遂不責實，而概以經世許之。

司馬彪曰：「文舉在北海，自以溢才命世，又自許大志，不肯碌碌如平居郡守事。然所

任用，好奇取異，皆輕剽之才，但能磔網張羅，其自理甚疏。」此言字字中文舉病，隻

須一「疏」字耳。然其膽量意氣在禍福之外，實其所長。若陳元龍具湖海氣，其經濟實

用則又可觀，養鷹養虎之喻，弄一勇夫於股掌之上，光景在目，使呂奉先嗔喜不得，妙

舌妙手也。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

